
2005EKO APIRILAREN 11KO GOBERNU BILKURA

========================================


Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

INGURUMEN, LURRALDEAREN ANTOLAMENDU ETA ETXEBIZITZA DEPARTAMENTUA

==============================================================


Gobernuak Nafarroako Parlamentuari igorriko dio Nafarroako Lurralde Estrategiaren azken dokumentua

_________________________________________________________________



Nafarroako Gobernuak onetsi du gaurko bilkuran Nafarroako Parlamentuari igortzea Nafarroako Lurralde Estrategiaren azken dokumentua.

Lurraldearen Ordenamendu eta Hirigintzari buruzko abenduaren 20ko 35/2002 Foru Legeak haren 31. artikuluan dioenez, Nafarroako Lurralde Estrategiak Foru Erkidegoko lurraldearen planifikazio estregikorako tresna da. Bertan irizpideak, jarraibideak eta gidak biltzen dira lurraldearen ordenamendu fisikoaren gainean jarduteko: baliabide naturalak, azpiegitura handiak, hiri garapena eta garapen espaziala, jarduera ekonomikoak, egoitza-jarduerak, ekipamenduak eta kultur ondarearen babesa.

Besteak beste, estrategiaren helburuak hauexek dira: Nafarroako lurraldearen kohesio ekonomiko eta soziala; haren baliabide naturalen erabilpen zentzuzkoa; eta lehiakortasuna hobetzea ekonomia eta bizimoduaren kalitatea garatzeko; lurralde garapenaren politika era koordinatua integratzea Europako Batasunaren denontzako lurralde estrategian; koordinazioa eta lankidetza hurbileko ingurune geopolitikoko lurraldeekin eta Europa mailako erakunde berberetako kideak diren lurraldeekin; lankidetza Toki Entitateekin eta berauen artean, haiek ordezkatzen dituzten erakundeekin, eta interes ekonomiko eta sozialak eta auzokideen eta sektoreen interesak ordezkatzen dituzten erakundeekin denontzako interesa duten politikak diseinatzeko.

 Estrategiaren determinazioak izaera orientagarria izanen dute eta haiek aplikatzeko epea 25 urtekoa da, eta horretarako Foru Erkidegoaren ezaugarri propioen interpretazioa eta deskripzioa egin, oraingo eta geroko egoera diagnostikatu eta geroko lurralde eredu bat definitu egiten da.
Partehartze prozesua


Estrategia lantzeko prozesuan eragile ekonomiko eta sozialek parte hartu izan dute diagnostikoa egiteko, eskualdeka antolatutako lurralde-mahaien bidez. Bertan, 580 lagunek parte hartu izan dute, toki entitateetakoak, partzuergoetakoak, enpresetakoak eta gizarte kolektiboetakoak zirenak. Gizarte erakundeei eta orokorrean herritarrei ere galdetu zitzaien inkesten bidez. Lurralde Estrategiaren Foro bat eratu zen honelaxe osatua zegoena: sektore publikoko 76 ordezkari, enpresetako eta enpresarien elkarteetako 77 ordezkari, eta kultur, erlijio eta laguntza elkarteetako eta sindikatuetako 67 ordezkari. Halaber hainbat bilera egin izan dira Mankomunitate, Partzuergo eta Toki Entitateekin, lehenik haien ikuspegiak biltzeko eta ondorengo bileretan proposatutako konponbideak eta iradokizunak eztabaidatu eta onartu ala ez onartzeko.

Partehartze prozesu honetan iradokizun anitz onetsi izan dira eta iradokizun horiek ekarpen edo alegazio gisa ondoko behar hauek argi utzi dituzte Pirinioak garatzeko premiazko plana ezarri behar dela eta ondoko udalerri hauek bultzatu behar direla: Lizarra, Zangoza, Erdialdea Tafalla-Erriberri, Altsasu, Ebroko Ardatza, Baztan-Bidasoa, eta Aezkoa, Zaraitzu eta Erronkariko Ibarrak. Modu nabarmenean biltzen da Iruña eta haren Metropoli-Arearen papera, Nafarroako hiriburuan dagoen jarduketa kontzentrazio gehiegizkoa berrorientatzeko.

Nafarroako Lurralde Estrategiak bere eginen ditu Europako Batasunak haren dokumentu estrategiko nagusietan proposatzen dituen helburuak garapen jasangarria erdiesteko: kohesio soziala, jasangarritasuna eta lehiakortasun ekonomikoa. Erdietsi nahi diren xedeen artean, ondoko hauek dira nabarmentzekoak:

· Nafarroa lurralde berritzaile bihurtzea.

· Nafarroan oinarri teknologikoko sektoreak garatzea
· Nafarroan enpresen sorrera eta ekintzaileen kultura handitzea
· Nafarroako gizarte kapitala bultzatzen duten erakundeak sustatzea

· Ebroko Ardatzeko lankidetza eremua bultzatzea

· Nafarroaren bokazio atlantikoa aprobetxatzea

· Iruña “Nafarroako ate” gisa bultzatzea

· Pirinioetako baliabide naturalak aprobetxatu eta bizimodu kalitatea bultzatzea

· Zerbitzuko hiriburuen arteko lankidetza sarea sortzea

· Gizarte osoa inplikatzea ingurumenaren zainketan

· Landa ekonomia funtzioanitzeko kontzeptutzat hartzea

EKONOMIA ETA OGASUN DEPARTAMENTUA

=====================================

Nafarroako Gobernuak haren ordezkariak izendatu ditu Nafarroako Ubidearen eraikuntza jarraitzeko batzordean
_________________________________________________________________



Nafarroako Gobernuak Foru Erkidegoaren ordezkariak izendatu ditu gaurko bilkuran Nafarroako Ubidea egiteko Ingurumen Ministeriorekin sinatu zuen Hitzarmena Jarraitzeko Batzordean, bai eta batzorde tekniko aholku-emaileko kideak ere.


Horrela, bada, Gobernuak ondoko ordezkari hauek izendatu ditu Jarraipen Batzorderako: Francisco Iribarren Fentanes, presidente ordea eta Ekonomia eta Ogasun Departamentua; Alberto Catalán Higueras, Toki Administrazio kontseilaria; Alvaro Miranda Simavilla, Herrilan, Garraio eta Komunikazio kontseilaria; eta Jose Javier Echarte Echarte, Nekazaritza, Abeltzaintza eta Elikadura kontseilaria.


Bestalde, batzorde teknikorako Gobernuak hauexek izendatu ditu: Angel Serrano Azcona, Toki Administrazioko zuzendari nagusia; Juan José Grau Lasheras, Ingurumeneko zuzendari nagusia; Jose Luis Echavarri Arraiza, Herrilanetako zuzendari nagusia; eta Miguel Angel Horta Sicilia, Riegos de Navarra S.A. enpresako zuzendari kudeatzailea.
